
Namołwa k wólbam 
za 2. Serbski sejm

Štó móže wolić?
Wšitcy ludźo, kotřiž čuja so k serbskemu ludej 
přisłušacy, na dorěčanym dnju 23. januara 2025 
znajmjeńša 16 lět stari su a staćanstwo Zwjazko-
weje republiki Němskeje wobsedźa, su wólbok-
mani. 

Kak budu kandidatka a kandidat?
Čestnohamtscy čłonojo Serbskeho sejma su 
delegaća serbskich zajimowych skupin. Zwjazki, 
towarstwa a ciwilnotowaršnostne iniciatiwy, 
kotrež prócowanje serbskeho ludu po demo-
kratisce legitimowanym ludowym zastupnist-
wje podpěruja, móža wosoby swojeje dowěry 
k wólbam namjetować. Čas za to skónči so 
11.  oktobra 2024.

Kelko sydłow ma 2. Serbski sejm?
Hač do 12 delnjoserbskich a hač do 12 hornjoserb-
skich zapósłancow so wola. Z tym ma Serbski sejm 
maksimalnje 24 sydłow. Wšitcy wolerki a wolerjo 
móža za wšitkich kandidowacych hłosować.

Kak móžu wolić?
• Registrujće so z pódlanskim formularom jako 

wolerka abo woler, abo wužiwajće k tomu zjaw-
nje wupołožene lisćiny abo webstronu  
www.serbski-sejm-2024.de. 

• Wažne: Sće-li so w lěće 2018 k wólbam 1. Serb-
skeho sejma registrowali, dyrbiće so za aktual-
ne wólby znowa registrować!

• Registrowanje započina so 12. meje 2024 a 
skónči so 16. januara 2025.

• Po wozjewjenju kandidowacych 18. oktobra 
2024 započina so rozpósłanje listowych wólb-
nych podłožkow. Čas za wotedaće hłosa skónči 
so 23. januara 2025.

• Wólbny porjad namakaće na webstronje  
www.serbski-sejm-2024.de.

Časowy plan za wólby
12.05.2024  Wólbna namołwa, spočatk zapisanja 

kandidowacych a wolerjow/wolerkow
11.10.2024 Kónc zapisanja kandidowacych
18.10.2024  Start wupósłanja wólbnych 

podłožkow
16.01.2025 Kónc zapisanja wolerkow a wolerjow
23.01.2025 Póslednje přiwzaće wólbnych listow
25.01.2025 Zjawne wuličenje hłosow
08.02.2025 Konstituowanje 2. Serbskeho sejma

Podpěrujće wólby 2. Serbskeho sejma  
z Wašim darom!
Financowanje listowych wólbnych podłožkow, 
plakatow, flajerow a banerow, porto, hladan-
ja wólbneje webstrony a wjele wjace stawa so 
bjezwuwzaćnje přez dary. Móžeće online přez 
www.betterplace.org abo z přepokazanjom darić: 

 abo Mějićel konta: Smy z.t. 
  IBAN: DE48 8555 0000 1002 0309 90 
  Wokrjesna nalutowarnja Budyšin

www.serbski-sejm-2024.de
Kontakt k wólbnej komisiji

wolbna-komisija@serbski-sejm-2024.de
Wólbna komisija Serbskeho sejma

Postfach 1114 • 01911 Kamjenc

Zapisanje jako wolerka a woler
Z tym zapodam jako přisłušnik resp. přisłušnica 
serbskeho ludu próstwu wo zapisanje do 
lisćiny wolerjow za wólby do 2. Serbskeho 
 sejma po § 13 wólbneho porjada (k widźenju pod 
www.serbski-sejm-2024.de).

Wobkruću město přisahi, zo změju posled-
ni dźeń listowych wólbow, 23. januara 2025, 
znajmjeńša 16. žiwjenske lěto dokónčene kaž tež 
zo wobsedźu staćanstwo Zwjazkoweje republiki 
Němskeje a z tym wuměnjenja za zapisanje do 
wolerskeho zapiska spjelnju.

✁

swójbne mjeno, předmjeno

dróha, čisło domu

datum podpismo

ewentualnje serbske woznamjenjenje

Nětko informować!

Nětko so zapisać dać!

Nětko kandidować!

□  Chcu rady kandidować. 
(Prošu emailowu adresu podać!)



Što je 1. Serbski sejm dotal docpěł?
• Z naćiskom statneho zrěčenja wo rjadowanju 

sobu- a samopostajowanskich prawow serbske-
ho ludu smy namjet za respektnu zhromadnosć 
na samsnej runinje wočow w  statnym 
zhromadźenstwje Zwjazkoweje republiki 
Němskeje stworili.

• Zastupujemy doraznje žadanje za kulturnej 
a kubłanskej awtonomiju a smy koncept za 
 serbske kubłanje zdźěłali.

• Dźěłamy na wuwiću regionalneho koncepta za 
starodawny serbski sydlenski rum za dobre, 
wnučkokmane žiwjenje we Łužicy.

• Smy prěni raz róžkowe daty wustawy k rjado-
wanju nutřkownych naležnosćow serbskeho 
luda naćisnyli.

• Smy politiske runiny za debaty serbskeho luda 
wotewrěli.

• Zhromadnje z wobswětowymi zwjazkami smy 
žadanje za kóncom brunicoweho hórnistwa 
stajili a wopodstatnili a tak serbsku perspekti-
wu skrućeli.

• Powołujemy so na UNO-konwenciju ILO 169 
a smy započeli, naš narok na tam zakótwjene 
prawa jako domoródny lud sformulować a 
přesadźić.

• Zasadźimy so za to, zo zaso nadźija a nalada za 
samopostajowacy přichod do wutrobow serb-
skeho luda zaćehnjetej.

Što njeje hišće docpěte a móhł nadawk 
2. Serbskeho sejma być?
• Realizacija kulturneje a kubłanskeje awton-

omije w starodawnym serbskim sydlenskim 
rumje je wulki nadawk, kotryž sej dołhi dych 
žada. 

• Wokoło statneho připóznaća jako domoródny 
lud po konwenciji UN ILO 169 dyrbi so dale 
wutrajnje wojować. 

• Statne zrěčenje k wutworjenju korporacije 
zjawneho prawa ma so zjawnje poradźować a 
ze zwjazkowoněmskimi institucijemi jednać.

• Připóznaće Serbskeho sejma jako demokra-
tisce legitimowane ludowe zastupnistwo 
ma so wudobyć, tak zo móža so krok po kroku 
wyšnostne nadawki – najprjedy na kubłanskim 
a kulturnym polu – přewzać.

• Hódnota politiskeho sobu- a samopostajo-
wanja dyrbi so w serbskim wobydlerstwje 
trajnje zakótwić.

• Starodawny serbski sydlenski rum ma so 
stabilizować a, hdźež je zmysłapołnje, zaso 
rozšěrić.

• Wobłukowe wuměnjenja za skutkowanje 
 wšitkich serbskich zwjazkow, towarstwow, 
institucijow a iniciatiwow maja so polěpšić.

• Přinošk našeje kultury w orchestrje ludow Eu-
ropy dyrbi so dale identifikować, pomjenować 
a načasnje wužiwajomne činić – swěru hesłu: 
Serbski lud ma něšto dać!

Namołwa k wólbam za 2. Serbski sejm
Po puću k demokratisce legitimowanemu zas-
tupnistwu serbskeho ludu bu Serbski sejm w 
lěće 2018 prěni raz swobodnje woleny. Z tym so 
politiska dźěra w Němskej płata. Powšitkowne 
prawo ludow, Zakładny zakoń, UNO a Europska 
rada poručeja, zmóžnjeja a žadaja sej wutworjenje 
demokratiskich zastupnistwow za wšitke ludy. Par-
lament je za to zwučena a wupruwowana instituci-
ja. Na rozdźěl k parlamentam, kotrež su po stronach 
rozrjadowane, opoziciskemu principej sćěhuja a na 
rozsudy wjetšiny sadźeja, wustupuja čłonojo Serb-
skeho sejma bjezfrakcijnje hromadźe a zdźěłuja 
swoje wobzamknjenja w konsensowym jednanju.

Lubi bratřa a sotry! 
W našich stawiznach prěnje demokratisce legiti-
mowane ludowe zastupnistwo Serbow, 1. Serbski 
sejm, namołwja wšěch, z našeje srjedźizny kandi-
datki a kandidatow za druhu legislaturnu periodu 
pomjenować. Zapisajće so do wolerskich lisćinow, 
a wolće w tajnych, swobodnych wólbach 2. Serbski 
sejm!
Zhromadnje pokročujemy wuspěšnje zahajene 
parlamentariske dźěło za dobry přichod našeho 
ludu. Serbski sejm je so ze zaměrom zrodźił, sobu- a 
samopostajowanje na wšitkich polach, kotrež naše 
serbske ródne regiony a našu kulturu nastupaja, 
zwoprawdźić. Zasadźimy so za serbsku kubłansku 
awtonomiju a chcemy, zo so serbskej rěči po cyłej 
Łužicy samozrozumliwej stanjetej. Runje hladajo 
na wulke wužadanja přitomnosće je wažne, naš 
wosud do swójskich rukow wzać – runohódnje 
našim němskim krajanam a wuhotowane z runo-
hódnymi serbskimi institucijemi.

✁

Registrowanje jako wolerka 
a woler za wólby za  
2. Serbski sejm
• Na zadnjej stronje tutoho wotrězka namakaće 

přizjewjenski formular.
• Tam zapisane daty so jeničce za přewjedźenje 

wólbow do 2. serbskeho sejma wužiwaja a po 
tym so zniča. Sće-li so w lěće 2018 k wólbam 
1. Serbskeho sejma registrował, dyrbjał so za 
aktualne wólby znowa registrować!

• Prošu zapisajće swoje daty wotpowědnje 
podaćam we Wašim personalnym wupokazu .

• Wotdźělće wotrězk, a pósćelće jón w zawrjenej 
wobalce:
Wólbna komisija Serbskeho sejma 
Postfach 1114 • 01911 Kamjenc

• Připósćelće Waše registrowanje sčasom, 
zo dóńdźe wone hač do najpozdźišo 
16.  januara 2025 we wólbnej komisiji.

•   Alternatiwnje wužiwajće onli-
ne-registraciju pod www.serbski-
sejm-2024.de.

• Listowe wólbne podłožki so wot 18. oktobra 
2024 rozesćelu. Wólbne hłosy dyrbja hač do 
kónca wólbneho časa 23. januara 2025 wólb-
nej komisiji předležeć.

Móžemy něšto poskićeć. Lud Serbow.


